7 синыф 

Башҡорт теле һәм әҙәбиәте

Кластан тыш уҡыу дәресе

Әнғәм Атнабаев

“Мин был ерҙе матурларға тыуҙым»
Сәләхова Нурия Фәнәүис ҡыҙы

                                                  Иҫке Ҡорос-2008 февраль

Маҡсат: 1.Әнғәм Атнабаев тормошона һәм ижадына  күҙәтеү яһау.

                   2. Әҫәрҙәрен, шиғырҙарын уҡыуға ҡыҙыҡһыныу уятыу.

                 3. Атнабаев шиғырҙары аша әхләк тәрбиәһе биреү,

                   4.  Тасуири уҡыу күнекмәләре биреү

-Һаумыһығыҙ,уҡыусылар,килгән ҡунаҡтар!
Бөгөн беҙҙә синыфтан тыш уҡыу дәресе.

          «Күстәнәс»
Ҡунаҡ итеп мине саҡырҙың һин.

Күстәнәскә нимә алырға?

Тиң булырлыҡ һинең үҙеңә,

Тиң булырлыҡ һинең табынға

Күстәнәсте ҡайҙан табырға?
Шул күстәнәс эҙләп йөрөй-йөрөй

Ҡунаҡтарҙы бер аҙ көттөрҙөм.

Буш ҡул менән килгән тимәҫ өсөн,
Ошо йырҙы һиңә килтерҙем.

Йырым менән күңелем күтәренке,

Өҫтөм бөтөн,тамаҡ туҡ минең;

Йырҙан ҡиммәт,йырҙан ҡәҙерлерәк
Күстәнәсем башҡа юҡ минең.
Был шиғыр юлдарының авторы Әнғәм Атнабаев.Хөрмәтле

уҡыусылар,ҡунаҡтар,бөгөнгө дәресебеҙ Әнғәм Атнабаев

тураһында.Беҙ һеҙҙең менән уның шиғри күстәнәсенән ауыҙ

итербеҙ. Тормошона,ижадына күҙәтеү яһарбыҙ.Дәресте әҙәби календарға күҙәтеү рәүешендә алып барырбыҙ.

Мин өй эше итеп Ә. Атнабаевтың шиғырҙарын,пьесаларын,

поэмаларын уҡырға ҡушҡайным,һәм кем ниндәй материал 

таба,папкаға һала барығыҙ тигәйнем.Күрәм,һеҙ дәрескә әҙер.

Шулай итеп, эште башлайбыҙ.

Календарҙың беренсе бите    /Күмәк уҡыу/  

«Ҡышҡы көндөң һалҡын бураны...

Мин ошонда,дуҫтар, тыуғанмын.»

Уның Тыуған еренә бағышлап яҙған шиғырҙары күп.Хәҙер

шуның береһен тыңлайбыҙ. «Тыуған ерем»/ Сәләхова/

-Ул ҡайһы ваҡытта тыуған инде? /Ҡыш.Эйе,23февраль
уның тыуған көнө/

-Аҙаҡы куплетҡа иғтибар итегеҙ әле
Ул ҡотҡарыр,ул әрсәләп ҡалыр,
Бәлә-ҡаҙаларға юлыҡһам.

Кеше тиеп мине йөрөтмәгеҙ,

Ошо ерҙе әгәр онотһам.

-Эйе,ул үҙенең тыуған ерен онотмаған,һәр даим,һәр ваҡыт ҡайтып торған һәм яҡшы мөнәсәбәттә булған. Тыуған ил төшөнсәһе тыуған өйҙән,тыуған ауылдан башланған кеүек,беренсе шиғыр ҙа,моғайын,тыуған яҡҡа мөхәббәт хисенән тыуалыр.

-Алға табан шиғыр тыңлайбыҙ “ Беҙ –егерме һигеҙенселәр”  /Исламов/
_Шулай булғас,ул нисәнсе йылда тыуған?

-1928 йылда

Уға нисә йыл булған икән? 1928-2008- 80
-Тағы бер шиғыр тыңлайыҡ «Күрҙем»/Ғайсина/

-Тимәк,тыуған ауылы Күрҙем икән. Ул Тәтешле районында/картанан
күрһәтеү
-Бала сағы ниндәй осорға тура килгән?/Һуғыш осорона/
-Эйе,ошо ерҙә ул етемлеҡ асыһын,ас-яланғаслыҡты татыған,һуғыш

Йылдарының михнәтен үҙ иңһәһендә күтәргән.
-Шулай тиеп, календарҙың беренсе бите Ә.Атнабаевтың тыуған еренә бағышланды.Уның нисә шиғыре менән таныштыҡ?/3/

Тыуған еренә бағышланған шиғырҙары күп,үҙегеҙ уҡырһығыҙ.

Алдағы битте асабыҙ

“Ул ҡайҙалыр бик-бик яҡында,

Йыр йырлайҙар уның хаҡында “
-Ғүмеренең ҡайһы миҙгеленә бағышланған микән был шиғыр юлдары.Тыңлайбыҙ./Исламова Ю/

-Ҡайһы осор булды инде? /Йәшлек/
-Тағы бер шиғыр тыңлайыҡ “Ун бер йәштәш үҫтек”/Хәмиҙуллин И/

-Димәк, улар ауылда 11 йәштәш үҫкәндәр икән.Әнғәм Атнабаев 

Ҡазанға китә,институтта уҡый
-Ә хәҙер йыр “Еҙ ҡыңғырау моңдары»В.Хәбисламов музыкаһы
 Йәшлеккә бағышлана.

/Усманов Д/

Уның дуҫтары,ижадташтары ошо 11 йәштәш,мәктәп йылдарында уҡ шиғыр яҙғандар, әҙәби альманахтар ижад иткәндәр.Бына Садикова Ләйсән дә” Аманат” журналына яҙа.Әле” Йәншишмә”гә үҙенең ижадын
ебәрҙе.Беҙ уға уңыштар теләйбеҙ,талантлы яҙыусы,әҙип булырыңа

өмөтләнәбеҙ.Әнғәм Атнабаевтың йәшлек йылдарында, институтта уҡығанда ижады тағы ла тулылана.Ошонан башлап ул талантлы шағир булып таныла.

Ә хәҙер өсөнсө бит
“Мин был ерҙе матурларға тыуҙым”

Шиғыр тыңлап үтәйек./Садиҡова Л/

-Димәк,Ә. Атнабаевтың бөтә маҡсаты тыуған ерҙе матурлау, шиғриәт аша халыҡта әхләклелек сифаттары тәрбиәләү.

Хәшәрәттән,шаҡшынан,насарлыҡтан таҙартырға тыуҙым,Ә уны гүзәлдән,яҡшынан,ныҡтан,ғүмерлеккә,мәңгелеккә төҙөргә тыуҙым ти

Икенсе шиғыр «Аҡ ҡайындар ҡайҙа булғандар»/Солтанова Л/ 

-Был проблема беҙҙә лә актуаль.Ысынында ла беҙ ерҙе матурлаусылар булырға тейешбеҙ. “Тәбиғәт яҡлауға мохтаж” тигән темаға инша язған инек.Сәләхова Гүзәлдең иншаһы матур ине. Өҙөк уҡы әле “...Кешеләрҙә кешелек сифаттары кәмегән һайын,ҡоштар, 

йәнлектәр аҙайып ,тәбиғәт ярлылана бара,”ти яҡташыбыҙ,беҙҙең 
мәктәптә укыған Заһид Фәйзи”Бөркөттәр яғы”кптабында.Барлыҡ әҙиптәрҙең дә маҡсаты һүҙ сәнғәте аша  кешеләрҙең күңелдәрен,ерҙе матурлау.Тәбиғәт кенә түгел кеше күңеле лә яҡлауға мохтаж 

“Тулҡындар ҙа мәңге түгел,

Бер шаулай ҙа тына бит ул,

Күңелдәр ҙә бер кителһә,

Ҡылыс кеүек һына бит ул.”

-Был шиғыр юлдары менән нимә әйтергә теләй?

-Күңелде тулҡындар менән сағыштыра.

-Күңел кителеү-рәнйетеү, ҡыйырһытыу, яралау.

-Бер беребеҙгә иғтибарлы,ихтирамлы булырға саҡыра.

Етегән йондоҙ-ете йондоҙ түгел,

Етегән йондоҙ-ете күҙ.

Ана икәү-мөхәббәттән балҡып,

Миңә ҡарап тора-һинеке;

Бына икәү-мөхәббәттән янып,

Һиңә ҡарап тора- минеке.

Тағы икәү беҙҙең бәхетебеҙгә

Шатланыусы күҙҙәр-дуҫтарҙың.

Етенсеһе-беҙҙән көнләшеүсе

Һыңар күҙелер ул дошмандың.
-Автор нимә әйтергә теләй?

-Беҙҙе яратҡан кеше менән бергә,беҙҙе яратмаусылар ҙа бар.

-Ләкин тормошта яҡшы кешеләр күберәк икән.

-Дуҫтарҙың күҙе икәү.

-Дошманын ул һыңар күҙле генә итеп күрә.

-Эйе,Әнғәм Атнабаев һәр шиғыры менән беҙгә тәрбиә  бирә, матурлыҡты күрергә,әхләкле булырға саҡыра икән.

Дүртенсе бит  

«Әнғәм Атнабаев –күренекле драматург”
-Ә. Атнабаевтың туплаған тормош тәжрибәһе шиғыр ҡалыбына ғына

Һыйып бөтмәй.Беҙ уны талантлы драматург итеп тә беләбеҙ.

Уның пьесалары бик күп «Ул ҡайтты”. “Юлдар өҙөлгән ваҡыт.”
“Йәйҙең һуңғы көнөндә.” “Әсә хөкөмө.” “Игеҙәктәр.” “Законлы никах менән.” “Шоңҡар.” “Балаҡайҙарым”

-Башҡортостанда ғына түгел,күрше өлкәләрҙә,республикаларҙа ла уның пьесалары уңыш менән бара.

Ә хәҙер бер өҙөк ҡарап үтәйек “Игеҙәктәр»/Сәйетғалина, Садиҡова/

 Был пьесаһы бер туған һеңлеһе Зинира Атнабаеваға бағышлана.

Был ғаилә әҙәбиәт һәм сәнғәт донъяһына ике ҙур шәхес бирғән
Зинира Атнабаева-Башҡортостандың һәм Рәсәйҙең халыҡ артисткаһы,Әнғәм Атнабаев-Башҡортостандың халыҡ шағиры.
5-се бит

“Әсәй, һинең ҡулдарың»

-Ошондай бөйөк шәхестәрҙе тыуҙырған,үҫтерғән,тәрбиә һәм белем

бирғән әсәй хаҡында һөйләшмәй ҡалыу ғонаһ булыр. Шағирҙың

әсәһенә бағышланған шиғыр тыңлайыҡ.»Әсәйемә»/Солтанова Л/

Әсәйгә арнап сәхнә әҫәре лә бар. Атнабай һүҙҙәренә йыр язғандар
“әсәй ,һинең ҡулдар» йыр тыңлайбыҙ.

Тормоштарына күҙәтеү яһайыҡ.Юлиә мәғлүмәт туплаған,Йә әле уҡып ишеттер.

Зинира Атнабаеваны беҙҙең мәктәптә эшләгән Ильвира Рашитовна

Бик яҡынан белә.Һүҙҙе уға бирәйек.

Улар 7 бала :1.Зинира ,2.Мәғъдән /“Нигеҙ ташы”/,3.Вәсим/ауылда үҙэшмәкәр сәнғәт түңәрәгенең иң актив ағзаһы,күп ролдәрҙә уйнаған/,

4.Адиса –йырға әүәҫ,5. Фәнис –театрҙа эшләй,6.Дәрбинә /1930-1948/

“Һеңлем кәбере янында»Шиғыр яҙған.

6-сы бит

«Әнғәм Атнабаев-«Һәнәк “журналы мөхәррире» 
Ул йор телле, тапҡыр һүҙле,шаян тәбиғәтле әҙип булған.”Һәнәк”тә

эшләү йылдарында 1977-1989йылдарҙа уның ошо сифаттары жур-

налды юғары кимәлдә сығарыуға ҙур өлөш индерғән.

Шаян шиғырҙарын тыңлайыҡ «Өсмөйөш»/Сәйетғалина В./ «Төш»

/Ғайсин Д/
Ә.Атнабаев үлем килғәс кенә кешене маҡтайҙар тигән фекер әйтһә 
лә, иҫән саҡта уҡ юғары дәрәжәләргә лайыҡ булған  бәхетле шәхес.

Ул....бүләктәр алған һәм үзе тураһында бик күп истәлектәр ҡалдырған
7-се бит “
Уның  тураһында”
Замандаштары,ҡәләмдәштәре ни ти 
1.”Әнғәмдең ижады-тауҙар кеүек бейек,ә күңеле иҫә,әнә шул тауҙарҙан күренгән ҡырҙар-болондар кеүек киң ине.Ысын халыҡ шағиренең үлеме менән ара алыҫайған һайын уның ижады менән ара яҡыная бара” 
                                                  Таһир Таһиров
2.Н.АСАНБАЕВ
3.ӘМИРХАН ЕНИКИ

4.МАРАТ КӘРИМОВ

5.МОСТАЙ КӘРИМ

6.ХӘСӘН ТУФАН
ӨҪТӘП ШУНЫ ӘЙТКЕ КИЛӘ Ә.АТНАБАЕВ 1995 ЙЫЛДА Миәссәр Басыровтың тыуыуына 65 йылын иҫкә  алыу  кисәһенә Баҡалыға килгәйне.Улар        ” Һәнәк” Журналында бергә эшләгәндәр”.Миәссәр кәбере янында” тигән шиғыр яҙған.

Ҡорос мәктәбәнә лә килгән,Зәйлә Әүхәҙи ҡыҙы шулай ти.Зимфира Фәһим ҡыҙы Өфөгә белемен камиллаштырырға   барғас  осрашҡан, фотоға төшкәндәр. 
Ә хәҙер ошо өйрәнгәндәрҙән сығып ,нимә иҫегеҙҙә ҡалды икән

Тест эшләп алайыҡ

Һәр бала үҙ-үҙенә бәйә ҡуя.
Ижадына йомғаҡты Ә.Атнабаевтың” Мираҫ” шиғыре менән тамамлайһым килә.  Уның был шиғыре улына бағышлана.

Һеҙ минең өсөн балалар.Атай-әсәйҙәреғеҙ исеменән  ошо шиғырҙе
бүләк итәм. Бүгенге дәрестең иҫтәлеге булһын. 
Әнғәм Атнабаевтың тормошо һәм ижады буйынса тест һорауҙары

1.Тыуған ауылы:

     а) Иҫке Ҡорос
     б)  Келәш

      в ) Күрҙем

2.”Ҡыҙыл таң” гәзитендә нисәнсе йылдарҙа эшләй
     а) 1951-1968
     б)   1928-1997

     в)   1995-2007

3.Әсәһенең исеме
    а)Ғалиә

    б) Мәрзиә

    в)Вазифа

4.Пьесаһы

     а) “Айгөл иле”
     б) “Бай ҡыҙы”

     в)” Игеҙәктәр”

5.”Халыҡ шағире”исеме нисәнсе йылда бирелә
     а)1990

     б)1997

     в)2008
6 “Һәнәк”журналында нисә йыл эшләй

      а)  18
      б) 10

                                            Мираҫ
Үлгән саҡта, һиңә мираҫ итеп 

Биреп ҡалдырырлыҡ мөлкәт юҡ:

Алтын-көмөш тулы келәт юҡ,

Йорт-ерҙәре менән баҡсам юҡ,

Һаҡлыҡ кассаһында аҡсым юҡ...
Уңға баҡһам, һулға баҡһам-юҡ.

Мин ҡалдырам һиңә мираҫ итеп-

Эш эшләргә ҡулдар ҡалдырам;

Был тормоштан күпме байлыҡ тейә-

Шул ҡулдарың эшләп алырҙар.
Мин ҡалдырам һиңә мираҫ итеп-

Юл йөрөргә аяк ҡалдырам;
Был тормошта күпме барыр ерең-

Шул аяҡтар алып барырҙар.

Мин ҡалдырам һиңә мираҫ итеп-

Күрер өсөн күҙҙәр ҡалдырам;
Был тормошта күпме гүзәллек бар-

Шул күҙҙәрең ятлап алырҙар.

Һәм ҡалдырам һиңә иң ҡиммәтен-

Мираҫтарҙан мираҫ-баш бирәм;
Был тормошта нисек торороңдо

Үҙең уйла ошо баш менән.
                      Әнғәм Атнабаев  1966 

